
Liewe Vriende
 

Outjo NG Kerk het Sondag afgeskop met hul 40 dae Doelgerigte Liefde.
 

Met die intrapslag het ek alreeds 'n lewensveranderende paar woorde in my hart opgetel.
 

· Om God lief te he, maar GELYK hieraan jou naaste. Ek het die 'GELYK" hieraan afgeskeep. 
· Al wat ek saamneem hemel toe, is LIEFDE.   Ek moes hierdie  prioriteit regstel in my binneste.
· Liefde het waarde.  Gewoonlik stel ons 'n minder belangrike waarde bokant die belangrike waarde van liefde.   Minder belangrike waardes vereis minder geloof, lyk makliker, en jy kan dit vinniger bereik. Minder waardes voer ook nie hul beloftes uit nie, dis wat hul mindere waardes maak .....(boek)
 

Ons Interkerklike groepie skakel by die 40 dae in en BID dan dat ons almal versterk sal word deur 'n regte Goddelike begrip van liefde op te tel.
 

Vanmiddag het ons 'n nuwe Choose to Wait groepie met koshuisseuns wat sukkel met hul identiteit as seuns.  BID dat hulle sal kan "optel" waarvoor God hul geskape het.

More middag doen ons by 'n ander vrouegroep hoede en vanaand  is ons doenig by die dorps vrouegroep en ons gaan spieëltjies decoupage. Ons praat ook 'n bietjie oor ons verbondenheid in Christus, vasgeknoop aan Hom ...Hy oral met ons ...
 

Ja en dan die een uur Choose to Wait kinderklubs, Dinsdag. Hester het verlede week met haar Gr 12's boeresport gedoen met die kinderklub se kinders en sy se hulle het hul gate uit geniet!!!
 

Jacob gaan die naweek na ds Jason Ngambue van Opuwo se verjaarsdag.  Hy word 60!!!  Hy was 27 toe ons hom ontmoet het!! Nee kyk .... ons raak nou snr !!!   BID dat hulle 'n mooi tyd saam met die gemeente sal he. Daarna besoek Jacob nog ander punte waar daar nood is.
 

Maria Uakuramenua is na haar pa op Opuwo.  Hy is siek.  Kom ons bid vir sy herstel.
 

Ons oefenteks vir die week:
 

1 Kor 14:1   Julle moet die liefde  NASTREEF (soos Christus).

Kom ons BID dat ons die toetse van die lewe sal slaag ...
 

Groete van die Kunenespan
WILMA
